
বন্দনাগীতি





পূবেতে বন্দনা করলাম পূবের ভানুশ্বর[১]।

এক দিকে উদয়রে ভানু চৌদিকে পশর[২]॥

দক্ষিণে বন্দনা গো করলাম ক্ষীর নদী সাগর।

যেখানে বানিজ্জি করে চান্দ সদাগর॥

উত্তরে বন্দনা গো করলাম কৈলাস পর্বত।

যেখানে পড়িয়া গো আছে আলীর মালামের[৩] পাথ্থর॥

পশ্চিমে বন্দনা গোঁ করলাম মক্কা এন[৪] স্থান।

উর্দিশে[৫] বাড়ায়[৬] ছেলাম মমিন[৭] মুসলমান।

সভা কইর্যা বইছ ভাইরে ইন্দু[৮] মুসলমান।

সভার চরণে আমি জানাইলাম ছেলাম॥

চাইর কুনা[৯] পির্থিমি[১০] গো বইন্ধ্যা[১১] মন করলাম স্থির।

সুন্দর বন[১২] মুকামে বন্দলাম গাজী জিন্দাপীর॥





	↑ ভানুশ্বর = ভানুর ঈশ্বর = (শিব?)

	↑ পশর = প্রসার (?), প্রকাশ, আলোক।

	↑ মালামের = পদচিহ্নের

	↑ এন=হেন।

	↑ উর্দিশে = উদ্দেশে।

	↑ বাড়ায় = হাত বাড়াইয়া (সেলাম করা)।

	↑ মমিন = বিদ্বান্।

	↑ ইন্দু=হিন্দু

	↑ কুনা=কোণা। ময়মনসিংহ প্রভৃতি কতকগুলি স্থানে “ও” কারের স্থানে “উ”কার-ব্যবহারের রীতি আছে, যথা চোর=চুর।

	↑ পির্থিমি= পৃথিবী।

	↑ বইন্ধ্যা = বন্দনা করিয়া

	↑ সুন্দরবনের ব্যাঘ্রের দেব দক্ষিণরায়ের সঙ্গে গাজির যুদ্ধের কথা অনেক পুস্তকেই আছে। কুঞ্চরামের দক্ষিণরামের পালাতে এই যুদ্ধের বিশেষ বিবরণ আছে। পুথির নাম “রায় মঙ্গল”।

		 এই পাতা শেষ সম্পাদিত হয়েছে ০৪:৪৯টার সময়, ১১ জুলাই ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

